
[bookmark: _Hlk114483595][bookmark: _Hlk144392398] Աբովյան համայնքի ավագանու քննարկմանը ներկայացվող նախագիծը մշակվել է Հողային օրենսգրքի 66-րդ հոդվածի 1-ին մասի 8-րդ կետի և 2-րդ մասի, «Տեղական ինքնակառավարման մասին» օրենքի 18-րդ հոդվածի 1-ին մասի 21-րդ կետի, Հայաստանի Հանրապետության կառավարության 2016 թվականի մայիսի 26-ի N 550-Ն որոշման 1-ին կետի 2-րդ, 3-րդ ենթակետերի, 2-րդ կետի պահանջներին համապատասխան։	
 Նաիրա Սիրունյանը Աբովյան համայնքի Գետարգել գյուղի 7-րդ փողոցի 17 հասցեում ունի սեփականության իրավունքով իրեն պատկանող (հիմք՝ 2020 թվականի օգոստոսի 24-ի N 24082020-07-0049 վկայական) 07-058-0030-0008 կադաստրային ծածկագրով բնակավայրերի նպատակային նշանակության բնակելի կառուցապատման 200.0 քառակուսի մետր մակերեսով հողամաս։ Հարևանությամբ գտնվող Հայաստանի Հանրապետության սեփականություն հանդիսացող (հիմք՝ 2023 թվականի հոկտեմբերի 04-ի N 04102023-07-0026 վկայական) Աբովյան համայնքի Գետարգել գյուղի 7-րդ փողոցի 17/2 հասցեում գտնվող 07-058-0030-0026 կադաստրային ծածկագրով 200.0 քառակուսի մետր մակերեսով բնակավայրերի նպատակային նշանակության բնակելի կառուցապատման հողամասը՝ օտարվող հողամասը, սահմանակից է ընդլայնվող հողամասին։ Օտարվող հողամասի դիրքի կամ ռելիեֆի առանձնահատկություններից ելնելով՝ ընդլայնվող հողամաս տրանսպորտային միջոցներով մուտք գործելու որևիցե այլընտրանքային հնարավորություն առկա չէ, բացի օտարվող հողամասից և ընդլայնվող հողամաս հնարավոր է մուտք գործել բացառապես օտարվող հողամասից։
 Վերը նշված հանգամանքը ՀՀ կառավարության 2016 թվականի մայիսի 26-ի N 550-ն որոշման հիման վրա հիմք է սույն նախագծի ընդունման համար և օտարվող հողամասը չի կարող դիտվել որպես առանձին գույքային միավոր աճուրդային կարգով օտարելու համար։ Օտարվող հողամասը գտնվում է տարածագնահատման գոտիականության 10-րդ գոտում և հողամասի կադաստրային արժեքը մեկ քառակուսի մետրի համար կազմում է 6834,3 ՀՀ դրամ։
 «Հայաստանի Հանրապետության սեփականություն հանդիսացող Աբովյան համայնքի գետարգել գյուղի 7-րդ փողոցի 17/2 հասցեում գտվող հողամասը Նաիրա Սիրունյանին ուղղակի վաճառքով, ընդլայնման նպատակով օտարելու մասին» Աբովյան համայնքի ավագանու որոշման նախագծի ընդունման առնչությամբ առաջանում է Աբովյան համայնքի ղեկավարի՝ հողամասերին միասնական հասցե տրամադրելու մասին որոշման ընդունման անհրաժեշտություն։

